a Pepery,
V@mﬁag pen@q%

ST\ G
z{a[aysia

JASANIVUIUFAVARAN
USASHTEHAAN BV FAWRD SE J}/_

ZRONIA




2215/1 KESUSASTERAAN MELAYU

INSTRUMEN PENTAKSIRAN

Kod Mata Pelajaran : 2215/1

Bentuk Ujian : Ujian Subjektif
Markah Penuh : 100 markah
Masa : 2 Jam 30 Minit

REKA BENTUK INSTRUMEN PENTAKSIRAN
Kertas soalan mengandungi dua bahagian iaitu Bahagian Satu dan Bahagian Dua.
Bahagian Satu

Bahagian ini terdiri daripada 10 soalan berbentuk struktur dan mengandungi satu atau
dua pecahan. Markah diperuntukkan sebanyak 40. Setiap soalan diperuntukkan 4
markah. Calon perlu menjawab semua soalan dalam bentuk struktur atau jawapan
ringkas.

Bahagian Dua

Bahagian ini mengandungi 6 soalan yang terdiri daripada 3 bahagian iaitu Bahagian A,
Bahagian B dan Bahagian C. Markah diperuntukkan sebanyak 60. Setiap soalan
diperuntukkan 20 markah. Calon perlu menjawab 3 soalan sahaja iaitu satu soalan
daripada setiap bahagian. Jawapan hendaklah ditulis dalam bentuk esei. Calon diberi
masa selama dua jam tiga puluh minit untuk menjawab kedua-dua bahagian tersebut.

PRESTASI KESELURUHAN

Secara keseluruhannya, kualiti pencapaian calon pada tahun ini lebih baik berbanding
dengan pencapaian calon pada tahun 2014. Jawapan calon memenuhi kehendak atau
tugasan soalan dan calon dapat menyampaikan jawapan menggunakan bahasa yang
lancar dan jelas.

Namun begitu masih terdapat jawapan calon yang gagal memenuhi tugasan soalan
kerana jawapan yang dikemukakan tidak relevan dan salah.

PRESTASI MENGIKUT KUMPULAN CALON

Kumpulan Tinggi

Jawapan calon dalam kumpulan ini mematuhi arahan dan kehendak tugasan soalan.
Jawapan yang dikemukakan adalah tepat. Hal ini dikesan menerusi fakta, huraian dan
contoh peristiwa yang jelas dan betul serta bertepatan dengan kehendak soalan.
Jawapan calon bertepatan dengan peraturan pemarkahan dan disampaikan mengikut
teknik penulisan yang tepat.

Kumpulan Sederhana

Jawapan calon masih memenuhi kehendak soalan tetapi kurang terperinci dan tidak
lengkap. Jawapan calon masih tepat dari segi fakta tetapi huraian dan contoh tidak
relevan atau umum. Jawapan calon juga tidak menepati teknik penyampaian jawapan
sebagaimana kehendak soalan.

Kumpulan Rendah

Mutu jawapan calon kurang baik kerana calon gagal menguasai teks yang dikaiji.
Jawapan calon lemah kerana gagal menguasai kehendak soalan selain teknik jawapan
yang lemah.

Mutu jawapan calon kurang baik kerana jawapan yang diberikan menunjukkan calon
gagal menguasai teks yang dikaji. Jawapan calon tidak memenuhi kehendak soalan.

PRESTASI TERPERINCI

BAHAGIAN SATU

Soalan 1
1
GURINDAM DUA BELAS —FASAL YANG KESEBELAS
Hendak marah,
dahulukan hujah.
Hendak dimalua,

jangan melalui.

Hendak ramai,
murahkan perangai.

Dipetik daripada Seuntai Kasih Secebis Harapan

Nyatakan dua ciri puisi di atas.

Bagi soalan 1, calon dikehendaki menyatakan dua ciri puisi yang terdapat dalam petikan
puisi yang diberi.

Jawapan calon di atas ialah contoh jawapan cemerlang kerana memenuhi tugasan
soalan. Fakta yang dikemukakan adalah tepat. Hal ini kerana jawapan calon
menyatakan bilangan perkataan dalam sebaris dan bilangan suku kata dalam sebaris.
Cara penyampaian jawapan calon juga jelas dan mudah difahami.

Jawapan calon di atas adalah sederhana. Sebahagian jawapan calon memenuhi
tugasan soalan. Hal ini demikian kerana ciri puisi yang dinyatakan berbentuk terikat
manakala satu jawapan lagi yang calon berikan tidak tepat atau bukan ciri puisi. Teknik
penyampaian jawapan masih boleh diterima untuk jawapan dalam struktur.

Jawapan calon adalah lemah kerana tidak memenuhi tugasan soalan. Calon
mengemukakan contoh puisi daripada soalan. Jawapan calon tidak menyatakan ciri-ciri
puisi sebagaimana kehendak soalan.

Soalan 2

Maka pada ketika itu, tuan puteri pun baharulah bangun daripada beradu itu serta
dengan Putera Jayapati. Maka inangda pun meniarap di kaki tuan puteri serta dengan
tangisnya, lalu berdatang sembah, “Ampun tuanku beribu-ribu ampun. Bolehkah kata
patik hamba tuha ini, janganlah tuanku kedua ini lagi bermain. Adapun sekarang ini
hilanglah seri mahligai patik dan hilanglah mahkota patik dan hilanglah cahaya mata
patik dan hilanglah junjungan kepala patik dan hilanglah nyawa badan patik.”

Dipetik daripada Hikayat Putera Jayapati

Jelaskan dua gaya bahasa yang terdapat dalam petikan di atas.

Bagi soalan 2, calon dikehendaki menjelaskan dua gaya bahasa berdasarkan petikan
yang diberi. Calon mesti mengemukakan fakta dan contoh yang sesuai dengan petikan.

Jawapan calon adalah tepat dengan memberikan dua gaya bahasa yang terdapat dalam
petikan. Setiap gaya bahasa disertakan contoh yang betul berdasarkan petikan yang
diberi. Jawapan calon di atas adalah cemerlang.

Jawapan calon di atas dalam kategori sederhana. Sebahagian jawapan calon masih
tepat kerana terdapat fakta dan contoh yang betul. Namun demikian, fakta yang kedua
dalam jawapan calon adalah salah. Dalam petikan tidak ada gaya bahasa anafora.

Soalan 3

Maka Sultan Abdullah pun beralihlah duduk di dalam negeri Serendah Kebun Bunga,
di dalam Kota Jelasin itu menjadi raja, terlalulah besar kerajaan pada masa itu.
Maka tatkala Sultan Abdullah beralih pergi duduk di dalam Kota Jelasin, maka
Encik Siti pun berpindahlah pergi duduk di Gunung Ayam sekali dengan hamba
sahaya dan rakyat sakar menjadi raja di Gunung Ayam.

Dipetik daripada Hikayat Seri Kelantan

Nyatakan dua latar tempat yang terdapat dalam petikan di atas.

Bagi soalan 3, calon dikehendaki menyatakan dua latar tempat berdasarkan petikan
yang diberi.

Jawapan calon dikategorikan sebagai cemerlang dan tepat berdasarkan tugasan soalan
dengan mengemukakan tiga latar tempat yang tepat berdasarkan petikan walaupun
soalan mengkehendaki calon menyatakan hanya dua latar tempat sahaja. Cara
penyampaian jawapan adalah sesuai untuk soalan struktur.

Jawapan calon lemah kerana kaedah penyampaian tidak menepati kehendak soalan.
Jawapan yang ditulis tidak menggambarkan fakta kerana calon menyalin jawapan
secara terus daripada petikan.

Soalan 4

Madu ilmu -

minuman ajaib

tiap tegukan menyalakan dahaga

ketidakpuasan meneruskan penerokaan
demikian ialah pengangkat insan

di tengah jadian

paksi alam

khalifah Tuhan.

Dipetik daripada sajak Madu Iimu
oleh Shafie Abu Bakar

Berikan dua gaya bahasa berserta contoh yang terdapat dalam petikan puisi di atas.

Calon diminta memberikan dua gaya bahasa beserta contoh yang tepat daripada petikan
yang diberi.

Jawapan calon adalah cemerlang dan tepat dengan menyatakan dua gaya bahasa yang
betul. Contoh yang sesuai untuk setiap gaya bahasa juga disertakan dalam jawapan
yang diberi.

Jawapan calon adalah tepat tetapi hanya mengemukakan satu fakta dan contoh tidak
menepati kehendak soalan. Jawapan calon ini dikategorikan sebagai sederhana.

Soalan 5

5 Berdasarkan Teks Madu Ilmu dan Teks Anak Global yang telah anda pelajari dalam
‘Antologi Teks Kesusasteraan Melayu Moden, nyatakan:

(a) Maksud drama realisme.

(b) Dua judul drama realisme yang terdapat dalam teks Kesusasteraan Melayu
yang anda pelajari. ;

Bagi soalan 5, calon dikehendaki menyatakan maksud drama realisme. Calon juga

dikehendaki menyatakan dua judul drama realisme yang terdapat dalam teks yang
dipelajari.

Jawapan calon di atas adalah cemerlang. Jawapan calon menepati konsep drama

realisme dan mengemukakan dua judul drama realisme yang tepat sebagaimana
kehendak soalan.

Jawapan calon adalah sederhana dan kurang tepat dalam menyatakan maksud drama
realisme tetapi judul drama realisme dapat dinyatakan dengan tepat.

Jawapan calon adalah lemah kerana fakta yang diberikan tidak tepat serta tidak
menyatakan maksud drama realisme yang betul. Dua judul drama yang dinyatakan
tidak terdapat dalam teks yang dipelajari.

Soalan 6

Rini pendiam orangnya. Namun, dia petah berbicara apabila diajukan soalan.
Sesekali nada suaranya ditekan keras bagi menyatakan keperitan hidup dan tekanan
yang dihadapinya. Lebih-lebih lagi tugasnya sebagai anak sulung kepada enam
orang adik yang masih kecil. Tanggungjawab ini diambil alih setelah kematian
ayahnya dan kesibukan ibunya mencari nafkah setiap hari.

Dipetik daripada cerpen Di bawah Langit Takut-Takut
oleh Amalia Fauza Bohari

Berikan empat perwatakan Rini yang terdapat dalam petikan cerpen di atas.

Bagi soalan 6, calon dikehendaki memberikan empat perwatakan Rini yang terdapat
dalam petikan cerpen.

Jawapan calon di atas adalah cemerlang dan tepat kerana menepati tugasan soalan
dengan menyatakan perwatakan Rini. Kaedah penyampaian jawapan juga ringkas dan
mudah difahami.

Kaedah penyampaian jawapan calon adalah tidak tepat. Jawapan yang diberikan terlalu
umum tanpa menyatakan perwatakan Rini dengan lengkap. Jawapan ini dikategorikan
sebagai jawapan yang lemah.

Soalan 7

GULAM RUSSEL: Idea ini timbul semasa kami belajar di luar negara. Waktu cuti
musim panas kami mengembara melihat negeri orang. Banyak yang kami tengok.
Timbul idea nak bawa balik ke kampung halaman sendiri. Rumah tinggalan arwah
datuk dan mak saya akan kami jadikan markas atau ibu pejabat. Arwah ayah
saya tubuhkan satu akaun amanah untuk saya dan adik saya. Wang daripada akaun
ini saya gunakan untuk tubuh Perbadanan Kemajuan Kampung Baru atau PKKB.
Isteri dan kawan-kawan saya bekerja dengan perbadanan tapi tak bergaji.
Semua perbelanjaan saya biaya. Sebahagian kami ada kerja sambilan. Jadi kami
boleh hidup. Kami nak jadikan Kampung Baru sebuah kampung Melayu yang terbaik
bertaraf dunia atau world class. Sebuah kampung dalam sebuah bandar raya
yang boleh dikunjungi pelawat serata dunia!

Dipetik daripada drama Muzikal Kampung Baru
oleh Hatta Azad Khan

Pada pandangan Gulam Russel, dia dan rakan-rakannya boleh membangunkan
Kampung Baru sebagai sebuah kampung Melayu bertaraf dunia.

Berdasarkan petikan drama di atas, nyatakan dua alasan Gulam Russel
berpandangan sedemikian.

Bagi soalan 7, calon dikehendaki menyatakan dua alasan Gulam Russel boleh
membangunkan Kampung Baru sebagai sebuah kampong Melayu bertaraf dunia.

Jawapan calon adalah tepat dan cemerlang dengan mengemukakan dua alasan yang
jelas. Jawapan yang dikemukakan menggambarkan calon memahami petikan dan
kehendak soalan dengan sempurna.

Alasan pertama pada bahagian awal jawapan calon adalah tidak tepat kerana alasan ini
terlalu umum. Alasan kedua pula menepati tugasan soalan dan disampaikan dengan
jelas.

Jawapan yang lemah dan tidak tepat kerana calon tidak memahami tugasan soalan.
Jawapan juga menggambarkan calon tidak menguasai petikan yang diberikan.

Soalan 8

“Ini Suria. Dialah cahaya mata kami. Sesiapa yang mahu bekerja -di rumah
kami terpaksalah menyayangi Suria sebagai anak kami. Jika tidak dapat berbuat
begitu, lebih baik awal-awal lagi mengaku. Boleh cari kerja di tempat lain.”
Hakim berterus-terang dengan setiap calon yang ditemu duganya. '

Dipetik daripada cerpen Anak-Anak Suria
oleh Zaharah Nawawi

Nyatakan satu nilai murni berserta contoh yang terdapat dalam petikan di atas.

Soalan ini mengkehendaki calon menyatakan satu nilai murni beserta contoh yang
sesuai daripada petikan cerpen yang diberi.

Jawapan calon ini cemerlang dan amat tepat dengan menyatakan satu nilai murni
beserta contoh yang betul daripada petikan cerpen yang diberikan. Teknik penulisan
jawapan juga betul.

Jawapan calon menyatakan nilai murni yang tepat iaitu kasih sayang. Walau
bagaimanapun contoh bagi nilai murni yang dinyatakan tidak menggambarkan deskriptif
nilai yang diberi seperti dalam petikan. Jawapan ini termasuk dalam kategori sederhana.

Jawapan calon lemah dan tidak menepati kehendak soalan kerana nilai murni yang
dinyatakan tidak tepat. Nilai murni dinyatakan dalam bentuk persoalan bukan
pernyataan nilai murni.

Soalan 9

Sebagai mengenang jasa Pak Teh, Ah Yau mengingatkan anak-anaknya supaya
berbaik-baik dengan keluarga Pak Teh. Kini, kedua-duanya sudah tiada. Ah Bee
yang berkedai di Pekan Jenun sangat patuh akan amanat mendiang bapanya. Sampai
ketika ini dia masih berasa terhutang nyawa dengan keluarga Pak Teh. Oleh sebab itu,
apabila Jalil menghadapi kesulitan akibat peristiwa malang tersebut, Ah Bee tidak
henti-henti membantu.

Dipetik daripada novel Dari Lembah ke Puncak
oleh Ghazali Lateh

Berdasarkan petikan di atas, nyatakan dua pengajaran.

Bagi soalan 9, calon dikehendaki menyatakan dua pengajaran daripada petikan novel.

Penyampaian jawapan calon tentang pengajaran berdasarkan petikan yang diberi
adalah tepat dan jelas. Jawapan ini adalah cemerlang.

Jawapan calon adalah lemah dan tidak tepat. Jawapan yang diberi bukan pernyataan
pengajaran sebagaimana yang dikehendaki oleh soalan. Jawapan yang dikemukakan
calon adalah salah dalam bentuk nilai murni.

Jawapan calon ini juga tidak tepat dan lemah kerana jawapan yang dikemukakan
berbentuk huraian peristiwa dan bukannya pengajaran sebagaimana kehendak soalan.

Soalan 10

10 ' &

Cikgu Syakinah mengangguk dan tersenyum manis. Guru kaunseling itu terkenal
peramah dan bertimbang rasa serta bertindak sebagai pelerai setiap permasalahan
yang mengganggu emosi murid di sekolah itu. Dia akan memanggil murid yang telah

. dikenakan tindakan disiplin, untuk memulihkan semangat mereka. Selain itu, dia juga
menggalakkan murid datang sendiri secara sukarela minta diberi kaunseling. Dia akan
bertindak sebagai ibu dalam mendekati anak-anak didiknya.

Dipetik daripada novel Jeriji Kasih
oleh Ramlah Abd. Rashid

Berdasarkan petikan di atas, berikan dua nilai murni yang terdapat pada watak
Cikgu Syakinah.

Bagi soalan 10, calon dikehendaki memberikan dua nilai murni yang terdapat pada
watak Cikgu Syakinah berdasarkan petikan novel yang diberi.

Jawapan yang cemerlang, tepat dan memenuhi kehendak tugasan. Nilai murni yang
dinyatakan adalah tepat. Jawapan disampaikan dalam bentuk pernyataan yang jelas.

Jawapan calon tidak tepat dengan kehendak tugasan kerana calon memberi jawapan
yang tiada kaitan dengan nilai murni yang terdapat dalam petikan. Jawapan di atas
adalah lemah.

Jawapan calon adalah tidak tepat kerana tidak menepati kehendak soalan. Jawapan
yang diberikan menunjukkan pernyataan perwatakan cikgu Syakinah dan bukannya nilai

murni.

BAHAGIAN DUA

Soa

lan 1

Pantun Enam Kerat

Jika berkehendakkan wangi,
Masukkan pandan seikat,
Menjual serbat di tanjung;
Buruk kain boleh diganti,
Busuk di badan dapat diubat,
- Busuk di hati badan menanggung.

Bukit ini Bukit Temenggong,
Banyak bergantungan sarang lebah,-
Diambil, dihantar ke desa;
Sakit ini tidak tertanggung,
Janganlah lagi ditambah-tambah,
Kelak badanku rosak binasa.

Anwar Ridhwan dan Rahman Shaari (Penyelenggara)
Kuntum Pertiwi Buku 3, 1993
Dewan Bahasa dan Pustaka

(@) Jelaskan tiga ciri pantun di atas.

Soalan ini meminta calon menjelaskan tiga ciri pantun berdasarkan pantun yang

dibe

rikan. Calon juga perlu mengemukakan contoh yang sesuai bagi setiap ciri pantun

yang dinyatakan.

{a.

T.’gq ciri_pantun Enam Ke@'_éf__aiz_(_hl_ab_puma@dg__
)

r“”f!kﬂf’ Ter‘o'a;aa,j: dua rangkap dalam pantun desseb ut

C;l’l- s@,{'e(‘uana Ta'lo"" PathJn "ln: membu,nq;.; Y‘qu ak(n?r mnN a
= v ) 14 < =)

bgnsg!ang taitn  abeabe . Selain itu | pantun ‘ini

mempunyai ,pemba%gng, Barts safu,dua dan 'H‘sa ‘Sed—:'a-go

Ia.'ﬁgkap_falﬂiz_‘&em&aa_aa.ﬂ-_smlga_?aqwn Tni ada owaksud,
Contolnga, tiga bacis kedua atau baris empal | lima dan enam

954'70-? f‘a.nc\:,"\a-%p valal, maksud .

Jawapan calon di atas adalah cemerlang dan tepat mengikut tugasan soalan kerana
jawapan calon mempunyai huraian dan fakta yang jelas.

Jawapan calon menyatakan huraian yang menggambarkan fakta. Sepatutnya jawapan
hendaklah berbentuk fakta dan contoh. Jawapan calon ini dikategorikan sebagai
sederhana.

() Nyatakan tiga pengajaran yang terdapat dalam pantun tersebut.

Bagi soalan 1b, calon dikehendaki menyatakan tiga pengajaran yang terdapat dalam
pantun di atas.

!b Antara 'B}Enﬁoéafho yang -{erdax‘o.:d‘ dalam ?anhn Enam
Kerat rala 1 v mempunuai S
— [ 5 elain | ; becsi
= or y han . KK Vuqa,
W
. Cang ~oc na memerlidhan
bantuan.

Jawapan calon adalah cemerlang, tepat dan memenuhi kehendak tugasan. Jawapan
yang dikemukakan adalah berbentuk pernyataan pengajaran yang betul. Penulisan
jawapan yang jelas dan mudah difahami.

Jawapan calon lemah kerana tidak tepat untuk menggambarkan pernyataan pengajaran.
Jawapan yang diberi menggambarkan pernyataan persoalan dalam pantun. Jawapan
ini tidak mematuhi kehendak soalan.

(c) Ciptasatu rangkap pantun enam kerat mengikut kreativiti anda.

Bagi soalan 1c, calon dikehendaki mencipta satu rangkap pantun 6 kerat mengikut
kreativiti calon sendiri.

L Pecy — ~
{($) e%ke pasar berj;qlqn kq ki "

Bcrj‘qlao kaki membel; ro+i+

7

Jawapan ini dalam kategori cemerlang. Kekuatan jawapan calon ialah jawapan calon
yang dihasilkan bertepatan dengan bentuk pantun enam kerat, tema dan penggunaan
gaya bahasa yang menarik. Selain itu, pembayang dan maksud pantun yang dicipta
juga terserlah.

Ciptaan pantun dalam kategori lemah kerana tidak menepati ciri pantun enam kerat
yang dikehendaki dalam tugasan soalan. Ciptaan juga tidak menggambarkan kreativiti
calon.

Soalan 2

2 Berdasarkan Hikayat Putera Jayapati:
(a) Nyatakan tiga perwatakan Putera Jayapati berserta contoh.

Bagi soalan 2, calon dikehendaki menyatakan tiga perwatakan Putera Jayapati beserta
contoh yang terdapat dalam Hikayat Putera Jayapati.

27 Pewalakin georang yagmemjuydi kesathaad- Contibnyo,

Jawapan calon ini dalam kategori cemerlang kerana amat tepat dengan kehendak
tugasan. Jawapan yang dikemukakan mempunyai fakta yang jelas. Contoh bagi fakta
juga sesuai dan tepat seperti yang terdapat dalam Hikayat Putera Jayapati.

Jawapan calon lemah kerana fakta yang dinyatakan terlalu umum dan tidak tepat
dengan perwatakan Putera Jayapati dalam teks yang dikaji.

(b) Jelaskan dua latar tempat yang terdapat dalam hikayat tersebut.

Bagi soalan ini, calon dikehendaki menyatakan dua latar tempat yang terdapat dalam
hikayat tersebut. Setiap latar tempat perlu disokong oleh peristiwa yang berlaku di
tempat-tempat yang dinyatakan.

Jawapan calon ini dalam peringkat cemerlang. Jawapan calon menjelaskan latar tempat
dengan tepat dan mengaitkan latar tempat dengan peristiwa yang terdapat dalam
hikayat berdasarkan kehendak soalan.

Soalan 3

Bahagian B
(Puisi Moden dan Drama)

Jawab sama ada Soalan 3 atau Soalan 4.

3  Baca sajak di bawah dengan teliti, kemudian jawab soalan-soalan yang berikutnya.

DUKATANAH

Duka tanah

kepedihan menyusur ke dalam
urat-uratnya

seakan di dalam paru-paru

sedang menyeret nanah luka

dan udara hanyir bersembilu tajam.

Menusuk bersama hujan meluncur
ke lembah
mengikis dan mencalar

kian deras pula kulit batu mengelupas
dan pulang ke tanah, mengheret sisa toksik
dengan deru angin gersang lebih keras

mencakar
dan meragut ikatan mesra.

Inilah duka
yang bertambah duka

berdiam pun duka, menggelongsor pun

duka.

di dalam sekepal digenggami saraf-saraf

duka.
Dukamu tanah-

lukaku juga, namun akan kupulang jua

" ke dalam dukamu
kerana ini adalah asalku.

CHUE LIANG

(@) Huraikan nada sajak di atas.

Bagi soalan 3a, calon diminta menghuraikan nada sajak yang diberi. Dalam jawapan,
calon diharap agar dapat menyatakan fakta dan contoh bagi fakta setiap fakta yang
diberikan dalam sajak tersebut.

Kesusasteraan Melayu

Jawapan calon di atas termasuk dalam kategori cemerlang. Jawapan calon jelas dan
menepati kehendak soalan. Fakta tentang nada melankolik yang disampaikan tepat
walaupun ringkas dan disertakan dengan contoh yang jelas bersesuaian dengan fakta
tersebut.

Yo Nada fajak of afas Wah 9,bic &b O f 9 b

Jawapan calon ini lemah kerana tidak menepati kehendak soalan. Jawapan yang
diberikan dalam bentuk huraian bagi rima akhir.

(b) Jelaskan dua gaya bahasa pengulangan yang terdapat dalam sajak di atas.

Bagi soalan 3b, calon dikehendaki menjelaskan dua gaya bahasa pengulangan yang
terdapat dalam sajak yang diberi. Jawapan ini memerlukan fakta dan contoh yang tepat.

Jawapan calon di atas termasuklah dalam kategori cemerlang bertepatan dengan
kehendak soalan. Unsur gaya bahasa dan huraian disampaikan dengan jelas.

Jawapan yang dikemukakan oleh calon dalam kategori lemah. Jawapan yang diberikan
tidak tepat dari segi fakta. Jawapan tidak memenuhi kehendak tugasan iaitu gaya
bahasa pengulangan.

(¢) Cipta sebuah sajak bertemakan alam sekitar. Panjangnya sajak tersebut antara
12 hingga 15 baris.

Bagi soalan 3c, calon dikehendaki mencipta sebuah sajak bertemakan alam sekitar.
Panjangnya sajak yang dicipta antara 12 hingga 15 baris.

Ciptaan sajak yang cemerlang. Sajak ciptaan calon adalah indah dan menepati
kehendak soalan iaitu bertemakan alam sekitar dan ditulis melebihi 15 baris. Ciptaan
sajak ini juga memenuhi kriteria tema, bentuk, gaya bahasa dan kreativiti calon.

Ciptaan sajak yang lemah. Sajak yang dicipta tidak menepati kehendak soalan terutama

aspek tema alam sekitar dan antara 12 hingga 15 baris walaupun gaya bahasa masih
baik.

Soalan 4

4 Berdasarkan drama Lima Perwira karya Kala Dewata:

(a) Berikan empat peristiwa yang menggambarkan keberanian Hang Tuah.

Bagi soalan 4a, calon dikehendaki menyatakan empat peristiwa yang menggambarkan
keberanian Hang Tuah berdasarkan drama Lima Perwira karya Kala Dewata.

Jawapan calon cemerlang kerana mengemukakan peristiwa yang tepat berdasarkan
drama yang dikaji.

Jawapan yang dikemukakan terlalu umum dan tidak menggambarkan peristiwa
mengikut tugasan soalan. Jawapan ini dalam kategori lemah.

(b) Jelaskan tiga pengajaran yang terdapat dalam drama tersebut.

Bagi soalan 4b, calon dikehendaki menjelaskan tiga pengajaran yang terdapat dalam
drama Lima Perwira.

Jawapan calon adalah tepat dan cemerlang. Pernyataan pengajaran yang diberikan
tepat dan disertakan contoh yang bersesuaian dengan fakta dalam drama.

Jawapan ini dikategorikan sebagai lemah. Jawapan yang dikemukakan tidak menepati

kehendak soalan. Fakta yang diberi tidak tepat. Jawapan diberi berbentuk nilai dan
bukan pengajaran.

Soalan 5

S Berdasarkan cerpen Anak Gembala karya Zahari Affandi:

(a) Nyatakan tiga persoalan berserta contoh.

Bagi soalan 5a, calon dikehendaki menyatakan tiga persoalan yang terdapat dalam
cerpen Anak Gembala karya Zahari Affandi. Setiap persoalan perlu disertakan dengan
contoh yang sesuai.

Jawapan calon di atas termasuk dalam kategori cemerlang. Jawapan adalah tepat
kerana jawapan tentang persoalan bertepatan dengan tugasan soalan. Persoalan
disokong dengan peristiwa yang berkaitan daripada cerpen Anak Gembala.

Jawapan yang dikemukakan tidak menepati kehendak soalan. Hanya satu fakta
persoalan sahaja yang bertepatan dengan kehendak soalan. Jawapan calon ini
dikategorikan sebagai sederhana.

Jawapan calon ini dikategorikan sebagai lemah. Persoalan yang dikemukakan tidak
terdapat dalam cerpen yang dikaji.

(b) Jelaskan empat latar masyarakat.

Bagi soalan 5b, calon dikehendaki menjelaskan empat latar masyarakat daripada
cerpen Anak Gembala.

Jawapan calon adalah tepat. Fakta latar masyarakat dan contoh tepat sebagaimana
yang terdapat dalam cerpen Anak Gembala. Jawapan ini dikategorikan sebagai
cemerlang.

Kesusasteraan Melayu 30 Kupasan Mutu Jawapan SPM 2014



‘)“b) Empant palssaion b'h_v‘ Masyarat

Bedara  lotae MASprabat yore  dwpat Jeesn corpan T Taledy -
Monatad  gay bk mevhodep  coboron dan oo . S0
M kot iy Gagung  Spade Do honue Sewsns
wosgorabod _garg Wik of drpn omarng toin. AMNT aera
Miaratat Pembarrhy sang _upng sodah .

™

Jawapan yang dikemukakan masih tepat tetapi tidak lengkap kerana hanya satu
jawapan sahaja yang tepat. Oleh itu, jawapan ini dikategorikan sebagai sederhana.

Jawapan calon dikategorikan lemah kerana faktanya tidak tepat sebagaimana yang
dikehendaki dalam tugasan soalan. Fakta yang diberikan terlalu umum berdasarkan
latar masyarakat yang dikehendaki dalam soalan.

Soalan 6

6 Berdasarkan novel Jeriji Kasih karya Ramlah Abd. Rashid:
(a) Terangkan tiga peranan watak Solehah.

Soalan ini memerlukan calon menerangkan tiga peranan watak Solehah berdasarkan
novel Jeriji Kasih.

Jawapan calon ini adalah dalam kategori cemerlang. Peranan Solehah dalam jawapan
calon adalah tepat. Jawapan disampaikan dengan jelas berdasarkan peristiwa dalam

novel tersebut.

Jawapan yang dikemukakan calon menjurus kepada watak dan perwatakan Solehah.
Sepatutnya jawapan perlu menjelaskan peranan watak Solehah. Hal ini tidak bertepatan
dengan kehendak soalan. Oleh itu jawapan ini dikategorikan sebagai lemah.

(b) Huraikan empat latar tempat.

Calon dikehendaki menyatakan empat latar tempat yang terdapat dalam Novel Jeriji
Kasih. Selain itu, calon juga perlu menyatakan peristiwa yang berlaku di setiap latar
yang diberi.

Latar tempat dan peristiwa yang dikemukakan dalam jawapan calon menepati tugasan
soalan. Latar tempat dan peristiwa saling berkaitan. Jawapan ini merupakan jawapan

yang cemerlang.

Jawapan calon tidak menepati fakta yang dkehendaki dalam tugasan soalan. Jawapan

yang dikemukakan menyentuh latar masyarakat bukan latar tempat sebagaimana
kehendak soalan. Jawapan ini dalam kategori lemah.

Jawapan calon dikategorikan sebagai lemah kerana fakta yang diberi terlalu umum.

Cara penulisan jawapan pula tidak menepati kehendak soalan esei iaitu pernyataan
yang disampaikan terlalu ringkas.

SARANAN KEPADA CALON

10.

Calon perlu membaca dan memahami semua arahan yang terdapat pada muka
hadapan buku soalan.

Calon perlu bijak membahagikan masa ketika menjawab semua soalan.

Calon perlu prihatin akan bentuk tulisan semasa menjawab soalan supaya tulisan
lebih jelas dan kemas. Gunakan pen yang berdakwat terang untuk memudahkan
pemeriksa memeriksa jawapan calon.

Calon perlu mengetahui dan menguasai semua format kertas soalan.

Ketika menjawab soalan Bahagian Satu, calon perlu menyampaikan jawapan
dalam bentuk struktur, jawapan ringkas atau jawapan pendek.

Latih tubi untuk menjawab soalan Bahagian Satu dan Bahagian Dua amat penting.
Calon disarankan supaya membaca teks yang dikaji dan mmenganalisisnya dalam
bentuk perbincangan kumpulan supaya mencapai aras kefahaman yang lebih
cemerlang.

Calon perlu membaca bahan-bahan ilmiah, majalah dan akhbar berlatarkan
sastera supaya dapat meningkatan pengetahuan serta penghayatan.

Calon mestilah membaca teks asal novel yang dipelajari di Tingkatan 4 dan 5.
Calon perlu mengelakkan daripada membaca sinopsis cerita daripada buku-buku
ulasan.

Calon perlu merujuk kamus sastera untuk menguasai istilah dan konsep sastera
dengan jelas dan tepat.

Calon disarankan supaya banyak membuat latihan kendiri dengan menggunakan
soalan peperiksaan tahun-tahun yang lepas.

SARANAN KEPADA GURU

1. Guru wajib menguasai kandungan Sukatan Pelajaran Kesusasteraan Melayu dan
Huraian Sukatan Pelajaran Kesusasteraan Melayu untuk tujuan perancangan dan
penyediaan bahan pengajaran dan pembelajaran.

2. Guru perlulah mempelbagaikan kaedah pengajaran untuk membantu pelajar
menguasai dan menggunakan kemahiran-kemahiran yang penting dalam bidang
sastera termasuk pengkaryaan.

3.  Guru perlu memberikan perhatian yang lebih kepada pelajar yang lemah dalam
Kesusasteraan Melayu dengan membimbing mereka membuat latihan pemulihan
yang sewajarnya.

4.  Guru perlu mendedahkan format penyampaian jawapan yang betul agar pelajar
dapat menguasai dan menjawab soalan Bahagian Satu dan Bahagian Dua
dengan baik.

5. Guru perlu menghadiri Kursus atau bengkel latihan pemeriksaan skrip yang
dianjurkan oleh Lembaga Peperiksaan atau mana-mana pihak yang berkenaan.

6. Guru perlu selalu mengingatkan pelajar supaya mematuhi arahan dalam kertas
soalan dan membaca soalan dengan teliti.

7. Guru perlu mendedahkan soalan-soalan aras tinggi (KBAT) kepada pelajar untuk
menjana idea mereka.

Kesusasteraan Melayu 37 Kupasan Mutu Jawapan SPM 2014



	kesusasteraan melayu
	2215 KESUSASTERAAN MELAYU

